
Նպատակը 

Թեկնածության և անդամակցության կոմիտեի (այսուհետ Կոմիտե) նպատակն է ապահովել ՆԱԻ-

Հայաստան նոր անդամների ներգրավումը և առկա անդամների պահպանումը՝ նպաստելով ՆԱԻ- 

Հայաստանի և վերջինիս անդամների միջև ակտիվ փոխգործակցությանը։ 

Պարտականությունները 

Կոմիտեի հիմնական պարտականություններն են՝ 
1. Մշակել անդամակցության սկզբունքներ՝ գործընթացը ամրագրելով ՆԱԻ-Հայաստանի ներքին 

իրավական ակտերում,  

2. Ներդնել թեկնածության դիմումների դիտարկման և անդամակցության վերաբերյալ 

որոշումների կայացման սահուն գործընթաց,  

3. Մշակել և Խորհրդի հաստատմանը ներկայացնել անդամակցության փաթեթներ, 

4. Մշակել անդամների տվյալների պարբերական թարմացման գործուն մեխանիզմ՝ ապահովելով 

ՆԱԻ-Հայաստանի անդամների վերաբերյալ արդիական տվյալների առկայությունը, 

5. Ապահովել ՆԱԻ-Հայաստանի և անդամների ակտիվ փոխգործակցությունը, այդ թվում նաև՝ 

գոհունակության և կարիքների պարբերական գնահատման միջոցով,  

6. Նպաստել անդամների ակտիվ ներգրավմանը ՆԱԻ-Հայաստանի գործունեությանը՝ ըստ 

անդամների մասնագիտական հետաքրքրությունների շրջանակի, 

7. Աջակցել ՆԱԻ-Հայաստանի Խորհրդի և այլ կոմիտեների աշխատանքներին: 

Կազմը 

Կոմիտեի ընթացիկ կազմը ներկայացված է Հավելված 1-ում։  

Կոմիտեի կազմը հաստատում է ՆԱԻ-Հայաստանի Խորհուրդը։ Կոմիտեին կարող են անդամակցել 

ինչպես տվյալ ոլորտում հետաքրքվածություն ունեցող Խորհրդի անդամները, այնպես էլ ՆԱԻ-

Հայաստանի այլ անդամներ։ Կոմիտեի անդամների քանակի սահմանափակում և նվազագույն 

պահանջ սահմանված չէ։ Կոմիտեի աշխատանքները կազմակերպում, կոորդինացնում և վերահսկում 

է Կոմիտեի նախագահը, ում նշանակում է Կոմիտեն՝ իր կազմում ներառված Խորհրդի անդամներից։  

Կոմիտեի հանդիպումներին և/կամ ընթացիկ աշխատանքներին կարող են մասնակցել նաև ՆԱԻ-

Հայաստանի այլ անդամներ և ոչ անդամներ՝ որպես հրավիրյալներ։ 

Հանդիպումները 
Կոմիտեն հանդիպում է կանոնավոր կերպով՝ նվազագույնը եռամսյակը մեկ անգամ, կամ ըստ անհրա-

ժեշտության ավելի հաճախ (այդ թվում նաև՝ հեռակա կարգով)՝ նպատակ ունենալով իրականացնել 

իր առաջ դրած խնդիրները: Կոմիտեն սահմանում է թեկնածուների ներգրավման և անդամակցության 

աշխատանքների պլանը և/կամ կատարողականի հիմնական ցուցիչները, ինչպես նաև քննարկում է 

իրականացվելիք նախագծերը։ Բյուջե պահանջող նախագծերը համաձայնեցվում են Խորհրդի հետ։  

Որոշումները 
Կոմիտեի որոշումները իրավազոր են, եթե ներկա են (հեռակա նիստերի դեպքում` հարցմանը 

մասնակցել են) Կոմիտեի անդամների մեծամասնությունը։ Որոշումները ընդունվում են միաձայն 

կարգով՝ նիստին ներկա գտնվող (հեռակա նիստերի դեպքում` հարցմանը  մասնակցած) Կոմիտեի 

անդամների կողմից։   

Յուրաքանչյուր Կոմիտեից հետո հնգօրյա ժամկետում Կոմիտեի նախագահը կազմում է Կոմիտեի 

որոշումների արձանագրություն, որը շրջանառվում և հնգօրյա ժամկետում համաձայնեցվում է 

Կոմիտեի նիստին ներկա անդամների, ինչպես նաև պատասխանատու կատարողների հետ։ 

Յուրաքանչյուր հաջորդ Կոմիտեի ընթացքում Կոմիտեի նախագահը Կոմիտեի քննարկմանն է 

ներկայացնում նախորդ կոմիտեների հանձնառությունների կատարողականը։   

Հավելված 1․ Թեկնածության և անդամակցության կոմիտեի կազմը  

 

Թեկնածության և անդամակցության կոմիտեի կազմը հետևյալն է․ 

 

Կոմիտեի նախագահ՝ Գագիկ Գրիգորյան 
 

Կոմիտեի անդամներ՝ Արմեն Վարժապետյան 
 

 Արտակ Բաղդասարյան 
 


